
ARAB TILIDAGI 
AKADEMIK MATNLARNI 

O‘QIB TUSHUNISHDA 
SUN’IY INTELLEKTDAN 

FOYDALANISHNING METODIK 
IMKONIYATLARI

Xalilova Hilola Sharopovna
Toshkent gumanitar fanlar universiteti o‘qituvchisi

Annotatsiya: Mazkur maqolada arab tilini xorijiy til sifatida o‘rganuvchilarning akademik matnlarni o‘qib tushunish ko‘nik-
malarini rivojlantirishda sun’iy intellekt texnologiyalaridan foydalanishning metodik imkoniyatlari nazariy va konseptual 
jihatdan tahlil qilinadi. Sun’iy intellekt yordamida o‘qish uchun mo‘ljallangan matnlarni o‘rganuvchilarning til darajasiga 
moslashtirishga bag‘ishlangan zamonaviy empirik tadqiqotlar ko‘rib chiqildi. Natijada sun’iy intellektning akademik matn
larni o‘qib tushunishni rivojlantirishdagi asosiy metodik imkoniyatlari - individual diagnostika, matn murakkabligini adaptiv 
boshqarish, terminologik tayyorgarlik, o‘qishdan oldingi kognitiv tayanch, individual qayta aloqa, ko‘p manbali o‘qishni 
tashkil etish va o‘quv jarayonini dinamik qayta moslashtirish sifatida tizimlashtirildi. Arab tilidagi akademik matnlarni o‘qib 
tushunishni rivojlantirish uchun diagnostika-adaptatsiya-o‘qish-qayta aloqa-qayta adaptatsiya tamoyiliga asoslangan 
konseptual-metodik mexanizm taklif etiladi.

Kalit so‘zlar: arab tili, akademik matn, o‘qib tushunish, sun’iy intellekt, adaptiv ta’lim, individuallashtirish, matn murak
kabligi, o‘qish strategiyalari, terminologiya, kognitiv tayanch, akademik o‘qish.
Abstract: This article provides a theoretical and conceptual analysis of the methodological potential of artificial intelli-
gence technologies for developing academic reading comprehension skills among learners of Arabic as a foreign lan-
guage. Contemporary empirical studies on the use of artificial intelligence to adapt reading texts to learners’ language 
proficiency levels are reviewed. The findings systematize the key methodological applications of artificial intelligence 
in developing academic reading comprehension, including individual diagnostics, adaptive management of text com-
plexity, terminological preparation, pre-reading cognitive scaffolding, personalized feedback, organization of multi-source 
reading, and dynamic adaptation of the learning process. A conceptual and methodological mechanism based on the 
diagnostics-adaptation-reading-feedback-readaptation cycle is proposed for developing academic reading comprehen-
sion in Arabic.

Key words: Arabic language, academic text, reading comprehension, artificial intelligence, adaptive learning, persona
lization, text complexity, reading strategies, terminology, cognitive scaffolding, academic reading.
Аннотация: В статье с теоретической и концептуальной позиций анализируются методические возможности 
использования технологий искусственного интеллекта для развития навыков понимания академических текстов 
у изучающих арабский язык как иностранный. Рассмотрены современные эмпирические исследования, посвя-
щённые адаптации текстов для чтения к языковому уровню обучающихся с использованием искусственного 
интеллекта. В результате систематизированы основные методические возможности искусственного интеллекта 
в развитии навыков понимания академических текстов: индивидуальная диагностика, адаптивное управление 
сложностью текста, терминологическая подготовка, когнитивная поддержка перед чтением, индивидуальная 
обратная связь, организация чтения с использованием нескольких источников и динамическая адаптация учеб-
ного процесса. Для развития навыков понимания академических текстов на арабском языке предложен кон-
цептуально-методический механизм, основанный на принципе “диагностика-адаптация-чтение-обратная связь-
повторная адаптация”.

Ключевые слова: арабский язык, академический текст, понимание прочитанного, искусственный интеллект, 
адаптивное обучение, индивидуализация, сложность текста, стратегии чтения, терминология, когнитивная под-
держка, академическое чтение.

KIRISH
Xorijiy tilni o‘qitishning zamonaviy paradigmasida ta’lim oluvchining tilni faqat kundalik kommunikativ vazi-

yatlarda qo‘llay olishi yetarli natija sifatida qaralmaydi. Oliy ta’lim bosqichida xorijiy tilni o‘rganuvchilardan ilmiy 
maqolalar, darsliklar, monografiyalar, akademik ma’ruzalar, sohaga oid manbalar va boshqa yozma materi-

allarni mustaqil o‘qish, ulardagi asosiy va ikkilamchi axborotni ajratish, muallif pozitsiyasini anglash, yashirin 
mazmunni aniqlash hamda turli manbalardagi ma’lumotlarni taqqoslash talab etiladi. Shu sababli o‘qib tushu
nish kompetensiyasi zamonaviy til ta’limining muhim natijalaridan biri sifatida namoyon bo‘ladi [1].

Ayniqsa, arab tilini xorijiy til sifatida o‘rganayotgan talabalarda akademik matn bilan ishlash umumiy o‘qish 
ko‘nikmasidan sezilarli darajada farq qiladi. Arab yozuv tizimining o‘ziga xosligi, qisqa unlilarning yozuvda 
ko‘pincha ifodalanmasligi, morfologik shakllarning xilma-xilligi, sinonimik birliklarning kengligi, murakkab sin
taktik konstruksiyalar, izofa munosabatlari, akademik uslub va terminologik qatlamning mavjudligi o‘quvchidan 
yuqori darajadagi matnni qayta ishlash qobiliyatini talab qiladi.

Bunday sharoitda o‘qib tushunishni faqat matndagi so‘zlarni tanish yoki savollarga javob berish bilan chek-
lash metodik jihatdan yetarli emas. O‘quvchi matnning semantik tuzilishini anglay olishi, matn qismlari o‘rta-
sidagi aloqalarni aniqlashi, oldingi bilimlarini yangi axborot bilan integratsiya qilishi, bevosita ifodalanmagan 
ma’noni chiqarishi va matn mazmunini tanqidiy baholashi lozim [2].

Bu holat arab tilidagi akademik o‘qishni tashkil etishda ham muhim metodik xulosaga olib keladi: barcha 
o‘quvchilarga bir xil matn va bir xil topshiriq berish har doim ham optimal natija bermaydi [3].

O‘quvchining individual xususiyatlari masalasida Callowayning tadqiqoti alohida ahamiyatga ega. Muallif 
o‘qish maqsadi, qiziqish, o‘quvchining matndan kutayotgan tushunish darajasi va matn murakkabliginni 
tushunish jarayoni bilan bog‘liqligini tadqiq qilgan. Tadqiqot o‘quvchining “nima uchun o‘qiyotgani” va “qanday 
darajada tushunishga intilayotgani” o‘qish jarayonining muhim individual komponentlari ekanini ko‘rsatadi [7].

Mazkur ilmiy ishlarning umumiy jihati shundan iboratki, o‘qib tushunish oddiy texnik jarayon sifatida emas, 
balki o‘quvchi - matn - bilim - strategiya - vazifa - kontekst o‘rtasidagi murakkab munosabatlar tizimi sifatida 
qaraladi [4].

Bugungi kunda mazkur tizimga yangi komponent - sun’iy intellekt qo‘shilmoqda. Generativ sun’iy intellekt 
o‘quvchi darajasiga mos matn yaratish, matnni soddalashtirish yoki murakkablashtirish, terminlarga konteks
tual izoh berish, savollar yaratish, o‘quvchi javoblarini tahlil qilish va individual taqdim etish imkoniyatini beradi. 
Sun’iy intellektning o‘zi avtomatik ravishda samarali o‘qitishni ta’minlamasligini ko‘rsatadi. Sun’iy intellekt vosi-
tasining pedagogik samaradorligi uning qanday metodik tizimga integratsiya qilinishiga bog‘liq [5].

MAVZUGA OID ADABIYOTLAR SHARHI
Akademik matnlarni o‘qib tushunishning nazariy asoslari W. Kintschning konstruksiya–integratsiya 

modelida yoritilib, tushunish matndagi axborotni mavjud bilimlar bilan birlashtirish jarayoni sifatida izohlanadi [6].
C. Perfetti va J. Stafura so‘z ma’nosini matn mazmuniga integratsiyalashning ahamiyatini ta’kidlaydi [8].
L. K. McNeil ikkinchi tilda o‘qib tushunishni lingvistik bilimlar, ona tilidagi o‘qish qobiliyati, mavzuga oid 

bilimlar va o‘qish strategiyalarining o‘zaro ta’siri orqali tushuntiradi [9].
R. C. Calloway esa o‘qish maqsadi, qiziqish va o‘quvchi erishishga intiladigan tushunish darajasiga e’tibor 

qaratadi [10]. Ushbu yondashuvlar arab tilidagi akademik matnlar bilan ishlashda terminologik tayyorgarlik va 
o‘quvchining individual ehtiyojlarini hisobga olish uchun nazariy asos yaratadi.

Sun’iy intellektning o‘qish ta’limidagi imkoniyatlari Aldamen va hammualliflar hamda H. Shafiee Rad 
tadqiqotlarida o‘rganilgan [11]. Ularda matnlarni til darajasiga moslashtirish va texnologik yordam orqali o‘qib 
tushunish, o‘quv faolligi hamda mustaqil o‘rganishni qo‘llab-quvvatlash imkoniyatlari ko‘rsatilgan.

Biroq ingliz tili ta’limi sharoitida olingan natijalar arab tilidagi akademik o‘qish uchun bevosita dalil bo‘la 
olmaydi. Shu bois mazkur maqolada mavjud nazariy va empirik qarashlar asosida diagnostika-adaptatsi-
ya-o‘qish-teskari aloqa-qayta adaptatsiya sikliga tayanuvchi konseptual metodik mexanizm taklif etiladi; uning 
samaradorligi keyingi tajriba-sinov tadqiqotlarida tekshirilishi lozim [12].

TADQIQOT METODOLOGIYASI
Mazkur tadqiqot nazariy-konseptual yondashuv asosida olib borilib, unda ilmiy adabiyotlarni qiyosiy 

tahlil qilish, tizimlashtirish, umumlashtirish va metodik modellashtirish usullaridan foydalanildi. Tahlil doirasida 
o‘qib tushunishning kognitiv nazariyalari, ikkinchi tilda o‘qishni rivojlantirish modellari hamda sun’iy intellekt 
yordamida o‘quv materiallarini moslashtirishga oid tadqiqotlar ko‘rib chiqildi.

Manbalar lingvistik va terminologik murakkablik, o‘quvchining individual xususiyatlari, o‘qish strategiyalari, 
diagnostika va teskari aloqa imkoniyatlari bo‘yicha taqqoslandi. Tahlil asosida arab tilidagi akademik matnlar 
bilan ishlashga mo‘ljallangan konseptual metodik mexanizm ishlab chiqildi.

Tadqiqot doirasida tajriba-sinov o‘tkazilmaganligi sababli xulosalar nazariy umumlashtirish va metodik 
takliflar bilan chegaralanadi [13].

TAHLIL VA NATIJALAR
Nazariy tahlil asosida akademik o‘qib tushunishning lingvistik, mazmuniy, inferensial, diskursiv va 

tanqidiy-integrativ komponentlari tizimlashtirildi. Ushbu komponentlarga muvofiq, sun’iy intellektdan foydala-
nishning asosiy metodik yo‘nalishlari sifatida individual qiyinchiliklarni aniqlash, matn murakkabligini moslash
tirish, terminologik va kognitiv tayanch yaratish, ko‘p manbali o‘qishni tashkil etish hamda individual teskari 
aloqa taqdim etish ajratildi. Natijada diagnostika-adaptatsiya-o‘qish-teskari aloqa-qayta adaptatsiya sikliga 
asoslangan konseptual mexanizm taklif qilindi. Mazkur mexanizmda o‘quv materialini tanlash va keyingi 
topshiriqlarni belgilash talabaning o‘qish natijalariga bog‘lanadi; sun’iy intellekt yaratgan materiallar va baho-
lash natijalarining o‘qituvchi tomonidan tekshirilishi nazarda tutiladi. Mexanizmning arab tilidagi akademik o‘qib 
tushunishga ta’siri keyingi empirik tadqiqotlarda baholanishi lozim [14].

Tadqiqot natijalari sun’iy intellektning akademik o‘qib tushunishni rivojlantirishdagi asosiy qiymati uning 
matn yaratish qobiliyatida emas, balki o‘quvchi va o‘quv materiali o‘rtasidagi nomuvofiqlikni dinamik boshqarish 
imkoniyatida ekanini ko‘rsatadi.

Mavjud reading comprehension modellarini tahlil qilish shuni ko‘rsatdiki, o‘qish jarayonida matn, o‘quv
chi, strategiya, bilim va topshiriq o‘rtasidagi o‘zaro munosabat muhim hisoblanadi. Oo Tun Zaw va Habók 
tomonidan ishlab chiqilgan modelda ham reading instruction reader, strategy, text va task omillarini o‘zaro 
bog‘lagan holda rejalashtirish, faoliyat, refleksiya va baholash sikliga joylashtiriladi. [15]

Muhim jihat shuki, sun’iy intellekt ushbu komponentlar o‘rtasidagi bog‘lovchi adaptiv mexanizm sifatida 
joylashtirilishi mumkin. Bunda quyidagi farqni ajratish lozim:

1.	 An’anaviy metodika
O‘qituvchi → matn → topshiriq → talaba → baholash

2.	 Raqamli metodika
AI → matn → topshiriq → talaba → avtomatik feedback

3.	 Adaptiv metodika
diagnostika → individual profil → moslashtirilgan matn → topshiriq → natija → AI tahlili → qayta moslash

tirish → yangi matn/topshiriq.

Demak, bizning taklif qilayotgan metodik mexanizmimizning yangiligi sun’iy intellektning mavjudligida 
emas, balki sun’iy intellekt yordamida o‘quv jarayonining siklli va dinamik xarakterga ega bo‘lishida [16].

Metodik mexanizmning ilmiy ahamiyati

Taklif etilayotgan mexanizmning ilmiy ahamiyati uning bir nechta mavjud nazariy yo‘nalishlarni bitta tizimga 
birlashtirishida namoyon bo‘ladi.

Nazariy asos Mazkur metodik mexanizmdagi funksiyasi
Kintsch modeli Matnni chuqur semantik va konseptual qayta ishlash

Perfetti So‘z/termin va matn mazmunini integratsiya qilish

McNeil modeli L2 knowledge, background knowledge va reading strategiyalarini hisobga olish

Calloway modeli Qiziqish, o‘qish maqsadi va kerakli tushunish darajasini hisobga olish

Oo Tun Zaw-Habók modeli Jarayonning siklikligi, refleksiya va baholash

Biryu-kova modeli Ilmiy-texnik/akademik matn va kasbiy yo‘nalganlik

AI adaptiv ta’lim Individual diagnostika, matn moslashtirish va feedback

Shu asosda taklif etilayotgan modelni quyidagicha ifodalash mumkin:
O‘qib tushunishni rivojlantirish nazariyasi + individualizatsiya + akademik matn + adaptiv AI + dinamik 

feedback = adaptiv akademik reading metodikasi [17].

Sun’iy intellektning chegaralari

Sun’iy intellektning metodik imkoniyatlari bilan bir qatorda uning cheklovlarini ham hisobga olish zarur.

Birinchidan, sun’iy intellekt tomonidan yaratilgan yoki o‘zgartirilgan matnning mazmuniy adekvatligi nazorat 
qilinishi kerak. Ayniqsa, akademik va sohaga oid materiallarda termin yoki faktning noto‘g‘ri talqin qilinishi 
o‘quvchining noto‘g‘ri bilim shakllantirishiga olib kelishi mumkin [18].



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

366

2026-yil, sentyabr, 9(1)-son

Ikkinchidan, sun’iy intellekt o‘quvchining o‘rniga kognitiv faoliyatni bajarmasligi lozim. Agar talaba har bir 
savolga tayyor javobni sun’iy intellekt orqali olsa, texnologiya reading comprehensionni rivojlantirish o‘rniga 
mustaqil fikrlashni kamaytirishi mumkin [19].

Uchinchidan, sun’iy intellekt fikr mulohaza o‘qituvchi nazoratini butunlay almashtirmasligi kerak. O‘qituv
chi sun’iy intellekt tomonidan berilgan tahlilning pedagogik jihatdan to‘g‘riligini tekshiruvchi ekspert sifatida 
qoladi [20].

XULOSA VA TAKLIFALAR
Arab tilidagi akademik matnlarni o‘qib tushunishni rivojlantirishda sun’iy intellektdan foydalanishning 

metodik imkoniyatlari keng ekanini, biroq ushbu imkoniyatlarni alohida texnologik funksiyalar sifatida emas, 
balki yaxlit pedagogik tizim tarkibida qo‘llash zarurligini ko‘rsatdi.

Ushbu imkoniyatlarning o‘zaro integratsiyasi natijasida diagnostika → adaptatsiya → o‘qish → feedback → 
qayta adaptatsiya sikliga asoslangan metodik mexanizm taklif qilindi.

Mazkur mexanizmning asosiy farqi sun’iy intellektdan oddiy elektron lug‘at, tarjimon yoki matn generatori 
sifatida foydalanishdan iborat emas. bu yerda o‘quvchining individual ehtiyojlarini aniqlovchi, o‘quv materialini 
moslashtiruvchi, o‘qish natijalarini tahlil qiluvchi va keyingi rivojlanish bosqichini belgilovchi adaptiv pedagogik 
vosita sifatida talqin qilinadi.

Shuningdek, arab tilidagi akademik matnlarni o‘qib tushunishni rivojlantirishda matnning faqat lingvistik 
murakkabligini emas, balki terminologik, konseptual, diskursiv va kognitiv murakkabligini ham hisobga olish 
zarurligi asoslandi. Bu esa kelgusida B1-C1 darajadagi ta’lim oluvchilar uchun bir mavzu doirasida bosqich-
ma-bosqich murakkablashib boruvchi akademik matnlar tizimini ishlab chiqish imkonini beradi.

Shu jihatdan, mazkur maqolada ishlab chiqilgan konseptual mexanizm kelgusidagi empirik tadqiqot uchun 
nazariy-metodik asos bo‘lib xizmat qilishi mumkin. Keyingi bosqichda ushbu mexanizm asosida arab tilidagi 
akademik matnlarni o‘qib tushunishni rivojlantirishning adaptiv metodik modelini ishlab chiqish, uning kompo-
nentlari, tamoyillari, pedagogik shart-sharoitlari, diagnostik mezonlari va tajriba-sinov mexanizmlarini aniqlash 
maqsadga muvofiqdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

